SRA. ALCALDESA –PRESIDENTA DO CONCELLO DE VIGO


Dna. Olaia Fernández Davila, en nome do Grupo Municipal do B.N.G. apresenta ao pleno da Corporación a seguinte moción para o seu debate e aprobación.

EXPOSICIÓN DE MOTIVOS

O día 11 de Xuño de 2003, foi inaugurado oficialmente o denominado “centro Elduayen de Forrmación á Sociedade” un centro municipal destinado a achegar Vigo á Tecnoloxía da Información e da Comunicación (T.I.C),  instalado no coñecido “Edificio Asefal”.

A través dun convenio, este centro conta con Telefónica como socio tecnolóxico no que se apoia toda a infraestructura informática. Ocupa 500m2 e da servicio, polo momento, a 82 ordenadores contando con tres liñas premiun de alta velocidad, polo que sabemos as únicas basculadoras que actualmente existen na cidade.

O servicio que se da poderiamos definilo como multidisciplinar, pois vai, desde cursos de formación  até  facilitar o acceso dos cidadáns a informatica como ocorre no “centro Navegaweb” que ocupa duas grandes salas  de  200m2., contando con servicios complementarios, tendo Telefónica a obriga de ceder horas de balde de uso ao Concello para potenciar o feito no centro de formación, sendo os prezos  xerais para acercar o uso dos e das cidadáns, por debaixo da meia dos centros semellantes en Vigo .

As aulas de formación,  outros 200m2.,  consisten en  aula xeral, aula de ordenadores, aula virtual con conexión  ao INAP, salas de profesores  e servizos preparados para persoas con dicapacidade, están dotadas todas elas  con liñas de alta velocidade e conexións centralizadas, así como unha aula  de video-conferencia  dotada de tecnoloxía base. 

podendo acceder  a ela  todos aqueles colectivos autorizados polo Concello  así como os funcionarios e funcionarias  municipais para a impartición de cursos de formación. Ninguén dúbida  da importancia e necesidade  das T.I.C.  na administración do século XXI.

Este centro asegura o acceso universal  a estas novas técnoloxías  e parte da sua actividade vai dirixida a concienciar  da existencia da brecha dixital e facer que a adminisración electronica  poida ser a administración de todos e todas. Pontos esenciais  do novo  plan  continuación de INFON XXI.

O convenio con Telefónica  garantiza unha Macro Aula de Formación con gran dotación tecnolóxica  e serve de ponte de partida para dinamizar as accións  máis proximas como nos centros cívicos, asociacións de veciños etc..

Consideramos oportuno facer este resumo  das actividades e utilidade deste centro de formación da sociedade dado que, o governo municipal ten manifestado a súa decisión  de non continuar a manter o alugueiro  do “edificio Asefal”, que como decimos máis arriba  é onde esta instalado.

Nos últimos días téñense feito manifestacións por parte da Alcaldía  da vontade de buscarlle alternativa  de ubicación  as outras entidades que hoxe teñen as súas instalacións no mesmo edificio; Consulado de Arxentina, Fundación Casares, Centro de Estudios Vigueses, pero nada se di do que vai pasar con  este Centro de Formación, cuestión que nos preocupa  porque, ademáis do grande investimento económico  realizado, a través do convenio con Telefónica  é un grande investimento social, non so, polo que xa levamos exposto, se non porque, na actualidade son moitas as persoas que se achegan  ao  Centro Navegaweb para manter comunicacións, mesmo coas suas familias, nomeadamente os emigrantes.

Dado que a criación deste centro  foi debida a demanda existente, non  continuar mantendo aberto o “centro Elduayen de Formación da Sociedade” sería eliminar un importante  e  grande  servizo municipal á sociedade, así como tirar ao lixo o investimento económico  e técnolóxico realizado, que de acordo co convenio asinado, corre a cargo de Telefónica,  así como o seu mantenimento, tendo o Concello que facerse cargo nada máis que do aluguer do local.

En consecuencia , o Grupo Municipal do B.N.G., socita do Pleno da Corporación Municipal a adopción do seguinte 

ACORDO:

Continuar coas actividades que se están a realizar no Centro Elduayen de Información a Sociedade, mantendo o convenio asinado actualmente con Telefónica    









Asdo.









Olaia Fernández Davila

